
RAPORT PËRMBLEDHËS 

mbi zhvillimin e Kuvendit të Rregullt të Punës të Federatës së Shënjëtarisë Sportive të Kosovës 

Në bazë të Nenit 18 dhe Nenit 19 të Statutit të Federatës së Shënjëtarisë Sportive të Kosovës (FSHSK), më 

datë 21.03.2026, në Hotel Sirius në Prishtinë, u mbajt Kuvendi i Rregullt i Punës i Federatës. 

Organizimi dhe përgatitja e këtij Kuvendi është realizuar në përputhje me Statutin e FSHSK-së, konkretisht 

në përputhje me Nenin 26 të Statutit, i cili përcakton rolin dhe përgjegjësitë e Sekretarit të Përgjithshëm si 

udhëheqës i administratës dhe përgjegjës për përgatitjen, koordinimin dhe dokumentimin e punimeve të 

organeve të Federatës. 

Në këtë kuadër, Sekretari i Përgjithshëm, në përputhje me detyrat e përcaktuara në Nenin 26, ka: 

 ndërmarrë të gjitha veprimet e nevojshme për përgatitjen e Kuvendit; 

 përgatitur dhe shpërndarë materialet përkatëse për delegatët; 

 siguruar dokumentacionin e nevojshëm për zhvillimin e rregullt të punimeve; 

 organizuar dhe koordinuar pjesëmarrjen e delegatëve dhe organeve të Federatës; 

 si dhe dokumentuar të gjitha vendimet dhe zhvillimet e Kuvendit përmes përpilimit të 

procesverbalit. 

Në këtë mënyrë është siguruar zhvillimi i rregullt, ligjor dhe transparent i Kuvendit, si dhe vlefshmëria e 

vendimeve të marra gjatë tij. 

Në këtë Kuvend morën pjesë 26 delegatë nga 10 klube anëtare të Federatës, si dhe përfaqësues të 

institucioneve relevante dhe mysafirë të ftuar. Pas verifikimit të mandateve dhe listës së nënshkrimeve, u 

konstatua se ekziston kuorumi i nevojshëm për zhvillimin e punimeve dhe marrjen e vendimeve valide, në 

përputhje me Statutin e Federatës. 

I. HAPJA DHE ORGANIZIMI I KUVENDIT 

Kuvendi u hap nga Kryetari i FSHSK-së, i cili përshëndeti të pranishmit dhe theksoi rëndësinë e këtij 

Kuvendi në kontekstin e funksionimit të rregullt dhe zhvillimit të mëtejshëm të Federatës. 

Në fillim të punimeve, u bë verifikimi i mandateve të delegatëve, duke u lexuar lista e delegatëve të 

paraqitur nga klubet anëtare dhe duke u konfirmuar pjesëmarrja e tyre në përputhje me dokumentacionin e 

dorëzuar dhe Statutin e Federatës. 

Në vazhdim, Kuvendi miratoi rendin e ditës, duke përfshirë edhe shtimin e pikës për themelimin e 

Komisionit Verifikues, në përputhje me obligimet statutare. 

Gjithashtu, u bë zgjedhja e procesmbajtësit dhe verifikuesve të procesverbalit, duke respektuar procedurat e 

rregullta të punës së Kuvendit. 

II. RRJEDHA E PUNIMEVE DHE DISKUTIMET 

Gjatë punimeve të Kuvendit, u trajtuan në mënyrë të detajuar të gjitha pikat e rendit të ditës, duke përfshirë 

raportimin për vitin paraprak dhe planifikimet për vitin vijues. 

Kryetari dhe përfaqësuesit e Federatës paraqitën raportin vjetor të punës dhe raportin financiar për vitin 

2025, duke ofruar një pasqyrë të plotë të aktiviteteve të zhvilluara, pjesëmarrjes në gara vendore dhe 

ndërkombëtare, si dhe menaxhimit financiar të Federatës. 

Gjatë diskutimeve u theksua se Federata ka arritur të realizojë një numër të konsiderueshëm aktivitetesh, 

duke përfshirë organizimin e garave vendore dhe pjesëmarrjen në gara ndërkombëtare, pavarësisht sfidave 

të vazhdueshme financiare. 

Një pjesë e rëndësishme e diskutimeve iu kushtua planifikimit për vitin 2026, përfshirë kalendarin e garave, 

planin e punës dhe planin financiar. U theksua se këto dokumente janë të ndërlidhura dhe përbëjnë bazën 

për funksionimin e Federatës gjatë vitit. 

Në këtë drejtim, u theksua edhe nevoja për forcimin e kapaciteteve administrative të Federatës, për shkak të 

rritjes së volumit të aktiviteteve dhe obligimeve që rrjedhin nga pjesëmarrja në nivel ndërkombëtar. 

III. ÇËSHTJE TË VEÇANTA DHE SFIDA 

Gjatë diskutimeve, delegatët dhe përfaqësuesit e organeve të Federatës evidentuan disa sfida kyçe që 

ndikojnë drejtpërdrejt në funksionimin dhe zhvillimin e sportit të shenjëtarisë: 

 kostot e larta të pjesëmarrjes në gara ndërkombëtare; 

 mungesa e mjeteve të mjaftueshme për pajisje dhe veshje sportive; 

 obligimet financiare që rrjedhin nga përdorimi i Poligonit të Shënjëtarisë; 

 nevoja për përmirësimin e kushteve për sportistët dhe trajnerët; 

 kërkesat e reja ndërkombëtare, veçanërisht ato të ISSF, që lidhen me standardet teknike dhe veshjet 

sportive. 

Në veçanti, u theksua se hyrja në fuqi e rregullores së re të ISSF nga janari 2026 paraqet një sfidë shtesë për 

sportistët dhe Federatën, pasi kërkon përshtatje të menjëhershme me standarde më të avancuara për veshjet 

sportive në disiplinat e pushkës. 

IV. GJENDJA E KLUBEVE DHE ÇËSHTJET STATUTARE 

Një nga pikat më të rëndësishme të trajtuara në Kuvend ishte gjendja e klubeve anëtare dhe përmbushja e 

obligimeve statutare. 

Gjatë diskutimeve u theksua se shumica e klubeve kanë përmbushur detyrimet e kërkuara, përfshirë 

harmonizimin e akteve normative dhe dorëzimin e dokumentacionit të nevojshëm. 



Megjithatë, u konstatua se një klub nuk ka përmbushur në tërësi këto obligime, pavarësisht afateve dhe 

mundësive të dhëna nga Federata. Në këtë drejtim, Kuvendi, duke u bazuar në dispozitat e Statutit, mori 

vendim për përjashtimin e këtij klubi deri në përmbushjen e kushteve. 

Gjatë kësaj pike u theksua gjithashtu se, pavarësisht statusit të klubeve, sportistët nuk duhet të dëmtohen 

dhe duhet të kenë mundësi të vazhdojnë aktivitetet sportive në përputhje me rregullat e Federatës. 

V. VENDIMET E NXJERRA 

Në përfundim të shqyrtimit të të gjitha pikave të rendit të ditës, Kuvendi miratoi një sërë vendimesh me 

rëndësi të veçantë për funksionimin e Federatës, duke përfshirë: 

 miratimin e dokumenteve bazë (raporteve dhe planeve); 

 miratimin e kalendarit të garave; 

 miratimin e strategjisë zhvillimore; 

 vendimet lidhur me statusin e klubeve; 

 vendimet për përfaqësimin institucional; 

 vendimet për kërkesat për mbështetje financiare dhe materiale; 

 themelimin e organeve ndihmëse të Kuvendit. 

Këto vendime janë marrë në përputhje me Statutin e Federatës dhe përfaqësojnë bazën për funksionimin e 

saj gjatë periudhës në vijim. 

VI. REKOMANDIME DHE HAPA TË MËTEJSHËM 

Në bazë të analizës së përgjithshme të situatës, Kuvendi nxori këto rekomandime: 

 të intensifikohet bashkëpunimi me institucionet shtetërore për sigurimin e mbështetjes financiare; 

 të prioritizohet sigurimi i veshjeve dhe pajisjeve sportive sipas standardeve ndërkombëtare; 

 të përmirësohet planifikimi financiar dhe organizativ i aktiviteteve; 

 të rritet roli dhe përgjegjësia e klubeve në zhvillimin e sportit; 

 të forcohen kapacitetet administrative të Federatës; 

 të fokusohet më shumë në arritjen e rezultateve konkrete në garat ndërkombëtare. 

VII. PËRFUNDIM 

Kuvendi i Rregullt i Punës i FSHSK-së u zhvillua në një frymë konstruktive dhe bashkëpunuese, duke 

reflektuar angazhimin e përbashkët të të gjitha strukturave të Federatës për zhvillimin e sportit të 

shenjëtarisë në Republikën e Kosovës. 

Vendimet dhe rekomandimet e nxjerra nga ky Kuvend krijojnë një bazë të qëndrueshme për avancimin e 

mëtejshëm të Federatës, përmirësimin e kushteve për sportistët dhe rritjen e performancës në nivel vendor 

dhe ndërkombëtar. 

